

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը). 
Որոշման նախագծի նպատակը՝ ՀՀ Սյունիքի մարզի Գորիս համայնքի Շուռնուխ գյուղում սահմանազատման հետևանքով իրենց բնակելի նշանակության գույքերի (իրենց հողամասերով և օժանդակ շինություններով) տնօրինման հնարավորությունից զրկված ընտանիքների բնակարանային խնդրի լուծումն է: 
2.  Ընթացիկ իրավիճակը, խնդիրները և առաջարկվող կարգավորման բնույթը

«Քաղաքաշինության բնագավառում պետական ծրագրերի իրականացման ապահովում»  միջոցառմանը:
ՀՀ Սյունիքի մարզի սահմանամերձ Գորիս համայնքի Շուռնուխ բնակավայրում բնակելի թաղամասի կառուցման նպատակով 2021 թվականի ապրիլի 20-ին կնքված N ՀՀՔԿ-ՀՄԱԱՇՁԲ-21/1 և 2021 թվականի հուլիսի 19-ին կնքված N ՀՀՔԿ-ՀՄԱԱՇՁԲ-21/2 պայմանագրերի ընդհանուր արժեքը կազմում է 1,191,860,883 ՀՀ դրամ, որից՝ 2023 թվականին չի իրացվել 17,846,381 ՀՀ դրամ։
Աշխատանքների ավարտն ապահովելու շրջանակներում կազմվել են ծավալների ճշգրտման, լրացուցիչ աշխատանքների իրականացման, ինչպես նաև նոր ենթակառուցվածքների կառուցման աշխատանքներ և այլ վճարներ, որի հանրագումարով բնակելի թաղամասի ամբողջական ավարտն ապահովելու համար անհրաժեշտ է 2024 թվականին ծրագիրը  ֆինանսավորել շուրջ 108,481,000 ՀՀ դրամով, որից 
1. Շինարարական աշխատանքների մասով՝ 105,743,634 դրամ, այդ թվում նախորդ տարվա 2 պայմանագրերի չիրացված մնացորդի մասով 14,963,835 դրամ:
2. Տեխնիկական հսկողության համար՝ նախորդ տարվա չիրացված մնացորդի մասով՝ 648,099 դրամ,
3. Հեղինակային հսկողության համար՝ նախորդ տարվա չիրացված մնացորդի մասով՝ 2,089,206 դրամ:




       Շինարարական լրացուցիչ աշխատանքների 90,779,799 դրամը բաղկացած է՝

1. 2021 թվականի ապրիլի 20-ին կնքված ՀՀՔԿ-ՀՄԱԱՇՁԲ-21/1 պայմանագրի գինը (160,102,723 դրամ) ավելանում է 40,696,819 ՀՀ դրամով և դառնում է 200,799,542 դրամ։ 
· Պայմանագրով նախատեսված աշխատանքների ճշգրտման արդյունքում նվազեցվել են 145,241 դրամի աշխատանքներ:
· Նախատեսվում են ավելացնել  30,986,520 դրամ օրվա կարգավորիչ ջրամբարի կառուցման, 6,495,540 ՀՀ դրամ՝ տարածքով անցնող օդային բարձրավոլտ հոսանքագծի տեղափոխման աշխատանքների և 3,360,000 ՀՀ դրամ՝ թվով 13 բնակելի տների ու արտաքին լուսավորության էլեկտրասնուցման միացման համար:
· Օրվա կարգավորիչ ջրամբարի կառուցման համար նախատեսվում է 30,986, 520 դրամ, որի համար առկա են նախագծանախահաշվային փաստաթղթեր և փորձաքննության դրական եզրակացությունը։ Նախագծման փուլում նախատեսված է եղել թաղամասի ջրամատակարարում իրականացնել գործող ջրամբարից։ Հետագայում պարզ է դարձել, որ գործող ջրամբարում առկա է ջրի կորստի խնդիր և մնացորդային պաշարը չի կարող բավարարել  նոր կառուցվող բնակելի թաղամասի կարիքներին։ Այդ իսկ պատճառով նախատեսվել է նոր օրվա կարգավորիչ ջրամբար, իսկ դեպի ջրամբար կապտաժներից հավաքվող ջրի խողովակաշարի մոնտաժման աշխատանքներն իրականացվել են բարեգործական ծրագրով:
· Բնակելի տների տարածքով անցնող օդային բարձրավոլտ հոսանքագծի տեղափոխման աշխատանքների համար նախատեսվել է 6,495,540 դրամ, որոնք նախագծով նախատեսված չեն եղել:
· Թվով 13 բնակելի տների ու արտաքին լուսավորության էլեկտրասնուցման միացման վճարը կարգավորվում է Հանրային ծառայությունները կարգավորող հանձնաժողովի  2007 թվականի դեկտեմբերի 21-ի N 659-Ն որոշմամբ, որի հիման վրա կնքվել է նաև համապատասխան պայմանագիր: 


2. 2021 թվականի հուլիսի 19-ի ն կնքված ՀՀՔԿ-ՀՄԱԱՇՁԲ-21/2 պայմանագրի գինը (1,031,758,160 ՀՀ դրամ) ավելանում է 50,082,980 ՀՀ դրամով և դառնում է 1,081,841,140 ՀՀ դրամ։ 
Ավելացումը ներառում է իր մեջ ծավալների ճշգրտումներ, դրանք պայմանավորված են շինմոնտաժային աշխատանքների ընթացքում ներքին և արտաքին ճարտարապետական լուծումների հետ, յուրաքանչյուր տան վրա այդ փոփոխությունը կազմում է շուրջ 4 մլն դրամ, ինչպես նաև անհրաժեշտություն է առաջացել իրականացնել լրացուցիչ հենապատեր 12 և 13 առանձնատների հատվածում։


2023 թվականին աշխատանքների մի մասի չիրացումները պայմանավորված է այն հանգամանքով, որ այդ աշխատանքներում նախատեսվել են փոփոխություններ, որոնք նախատեսվում է սույն որոշման նախագծով։
2023 թվականի սեպտեմբերի 22-ի N1624 որոշման և սույն որոշման նախագծում անդրադարձ է կատարվում օբյեկտում օրվա կարգավորիչ ջրամբարի և  տարածքով անցնող օդային բարձրավոլտ հոսանքագծի տեղափոխման աշխատանքներին, սակայն տարբերությունը կայանում է նրանում, որ առաջինով պլանավորվում էին այդ աշխատանքները, որի համար որոշմամբ միայն երկարաձգվել է ժամկետը, իսկ սույն որոշման նախագծով նախատեսվում են համապատասխան ֆինանսական միջոցներ՝ նախագծանախահաշվային փաստաթղթերի հիման վրա։
Որոշման նախագծով առաջարկվում է թույլատրել ՀՀ քաղաքաշինության կոմիտեին`
1) 2021 թվականի ապրիլի 20-ին կնքված՝ N ՀՀՔԿ-ՀՄԱԱՇՁԲ-21/1 պետության կարիքների համար կապալային աշխատանքների կատարման պետական գնման պայմանագրի գինն ավելացնել 40,696.819 հազար դրամով (փուլ 1),
2) 2021 թվականի հուլիսի 19-ին կնքված՝ N ՀՀՔԿ-ՀՄԱԱՇՁԲ-21/2 պետության կարիքների համար կապալային աշխատանքների կատարման պետական գնման պայմանագրի գինն ավելացնել 50,082.980 հազար դրամով (փուլ 2),
3) Շինարարական աշխատանքների ավելացված գումարի չափով աշխատանքների կատարման ժամկետ սահմանել մինչև մինչև 2024 թվականի ապրիլի 1-ը:

3.Ակնկալվող արդյունքը
Նախագծի ընդունման արդյունքում ամբողջությամբ կֆինանսավորվի ՀՀ Սյունիքի մարզի Գորիս համայնքի Շուռնուխ բնակավայրում նոր բնակելի թաղամասի կառուցման աշխատանքները:
Շինարարական լրացուցիչ աշխատանքները նախատեսվում է ավարտել մինչև 2024 թվականի ապրիլի 1-ը:
4. Նախագիծը մշակող պատասխանատու մարմինը
Նախագիծը մշակվել է ՀՀ քաղաքաշինության կոմիտեի կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2024 թվականի պետական բյուջեի եկամուտների և ծախսերի փոփոխության չի հանգեցնի:
Մանսավորապես առաջարկվում է ՀՀ քաղաքաշինության կոմիտեի ծրագրով նախատեսված ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքների համար ՀՀ 2024 թվականի պետական բյուջեի 1,941,320,000 դրամ հատկացումներից  ՀՀ Սյունիքի մարզի սահմանամերձ Գորիս համայնքի Շուռնուխ բնակավայրում բնակելի թաղամասի կառուցման աշխատանքներին 2024 թվականին հատկացնել 108,481,000 ՀՀ դրամ։ 
Վերոնշյալ նպատակով Նախագծով նվազեցվում է 2024 թվականի պետական բյուջեի 1103 ծրագրի 21001 միջոցառմամբ նախատեսված գումարի մի մասը և նվազեցվող գումարի հետագայում ամբողջական կամ մասնակի վերականգնման անհրաժեշտությունը առկա չէ:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 

